
INNEHHU L-KAPPESTRU RELIGJUZ

Kienu ghaddew kwazi tliet mitt sena u l-kelma ta’ Gest Kristu li smajna tithabbar fil-Vangelu
tal-lum (Mk 1:14-20) hezzet il-hajja ta’ Anton, zaghzugh minn Coma fl-Egittu — illum
meqjum bhala Sant’Anton Abbati (250-356). Ta’ ghoxrin sena, Anton jilga’ s-sejha li Gest
jaghmel biex il-bniedem jikkonverti: “Indmu u emmnu fl-Evangelju”.

Imma l-konverzjoni li qed jipproponi Gesti mhix wahda moralista, fis-sens li 1-bniedem hazin
ghandu jfittex li jibdel hajtu jew li I-bniedem jiddeciedi li ma jergax jaghmel ghazliet li huma
moralment jew etikament hziena. Meta hawnhekk Gestl ged jistieden ghall-konverzjoni, ged
jghidilna biex naghmlu konverzjoni teologika, fis-sens li ghandna nibdlu l-idea li ghamilna
ta’ Alla. Gesl ged jaghmlilna kuragg biex ninfatmu minn certi fehmiet fissi dwar Alla li
trawmu fina matul iz-zmien. Mhux Alla li dejjem attent biex jitlob minnek, imma hu Alla li
jaghtik; mhux Alla li jikkastiga, imma hu Alla li jahfer — Alla li huwa esklussivament
twajjeb!

Fil-fatt, mhux dettall Zejjed meta l-evangelista San Mark jghid li kien “wara li arrestaw lil
Gwanni, (li) Gest mar il-Galilija jxandar 1-Evangelju ta’ Alla”. Dan id-dettall jurina li 1-
kuntest socjali i fih Gesu ta bidu ghall-ministeru pubbliku tieghu ma kienx kuntest pozittiv.
Is-so¢jeta kienet ghadha kif eliminat lill-profeta. Kien hemm l-ghadab, il-vjolenza, I-
emarginazzjoni, ir-rifjut tal-verita, u aktar. Is-socjeta politika kienet tilfet ruhha. Lill-
Ghammiedi sikktuh ghax kien xidja f’sens tajjeb. Wiehed jistenna li f’sitwazzjoni bhal din
Gesu johrog mill-fosdga ta’ Nazaret bil-“mannara” f’idejh, biex fi kliem Gwanni 1-Battista,
“kull sigra li ma taghmilx frott tajjeb titqacc¢at u tinxtehet fin-nar (Mt 3:10). Wiehed jistenna
li quddiem l-assassinju ta’ habib tieghu, anzi, tal-kugin tieghu, Gesl johrog jinkorla,
jikkundanna, jiskomunika u jagta’ l-irjus. Imma ghall-kuntrarju, Gesu jaghzel li johrog
ghonqu f’dan il-kuntest ostili, salvagg u indifferenti ghal dak kollu li ghandu toghma ta’ Alla,
u “jxandar I-Evangelju ta’ Alla”.

Ma nahsbux li Gesu kellu f’idejh “il-ktieb tal-Vangelu”, jigifieri 1-Vangelu ta’ San Mark, San
Mattew, San Luga u San Gwann. Dawn inkitbu hafna snin wara! Ghalhekk, meta San Mark
jehid li Gesl hareg ixandar “l-Evangelju ta’ Alla”, qed jghidilna li Gesu beda jikkomunika
Bxara tajba. Huwa jghin lill-bniedem jiskopri I-gmiel tal-imhabba, tal-mahfra, tal-generozita,
tal-paci... Aktar minn hekk, huwa jirrivelalna min hu tassew Alla — huwa “missier” li
jindokra lil uliedu u li ghandu ghozza u moghdrija partikulari lejn uliedu mqgarba jew dghajfa.
Dan il-Missier tant hu mitluf fuq il-bniedem 1li “ta lil Ibnu l-wahdieni biex kull min jemmen
fih ikollu 1-hajja ta’ dejjem”. Nistghu nghidu li aktar milli minn fomm Gesu harget din il-
Bxara t-tajba, hu nnifsu huwa I-“evangelju” — il-persuna tieghu stess hija 1-Bxara t-tajba!
Ghalhekk, min jiltaga’ mieghu u jilgghu, ikun iltaga’ mal-Bxara t-tajba u lagaghha.

Meta Gest jghid li “s-Saltna ta’ Alla waslet”, f’termini li nifhmuhom qed jghid 1i wasal il-
wagt li ssehh il-holma kollha mhabba li Alla ghandu dwar l-umanita! Ghax Alla johlom li
fid-dinja jerga’ jkun hawn dik 1-armonija bejn il-bniedem u bejnu, bejn il-bniedem u shabu -
bnedmin, u bejn il-bniedem u n-natura. Bil-prezenza ta’ Gesu fostna din il-holma u dan il-



progett ta’ Alla ghalina 1-bnedmin bdew jitwettqu. Iz-Zmien biex din il-holma ta’ Alla ssir
realta jiddependi minn kemm nikkoperaw mieghu ahna.

Ghalhekk, meta Gesl ged jaghmel sejha biex nikkonvertu, hu jridna ningalghu minn certi
pozizzjonijiet religjuzi li ahna mwahhlin fihom. Huwa jistimulana biex innehhu I-kappestru
religjuz taghna li ma jippermettilniex ikollna vizjoni wiesgha tal-misteru ta’ Alla u tal-
bniedem. Dan il-kappestru religjuz izommna milli niskopru 1-“gdid” fil-persuna ta’ Gesl u
fil-messagg tieghu. Biex naghti ezempju: hafna drabi, meta nisimghu jithabbar il-Vangelu
jew naqraw siltiet minnu, ma jirnexxilniex niggustaw toghmiet godda, ghax imdorrijin
nisimghu jew naqrawh. Anzi, xi drabi, meta s-sacerdot ixandar il-Vangelu, tant inkunu
kkundizzjonati minn kif ahna mdorrijin — tant inkun konvinti li nafu 1-Vangelu — li
nippretendu li nanticipaw x’ser tkun l-omelija tas-sacerdot... u jekk ma jippritkax skont I-
iskemi mentali taghna, nizvalutawh u naghlqu widnejna ghall-kelma! Ghalhekk, is-sejha
ghall-konverzjoni hija sejha biex il-bniedem, partikularment dak li diga jahseb li jaf lil Alla u
lil Gest, ikollu sintesi u prospettiva mgedda dwar min hu Alla, min hu Gesu Kristu u x’inhu
1-Vangelu.

Huwa fatt li l-appell ghall-konverzjoni Gesu qed jaghmlu lil-Lhud, il-poplu l-maghzul ta’
Alla, li kellu tradizzjoni religjuza antika hafna u li ghal sekli shah il-hajja ta’ dan il-poplu
kienet artikulata minn zewg poteri: it-Tempju ta’ Gerusalemm u l-politika teokratika! Dan
ghandu jghidilna xi haga lilna!

Jolgotni wkoll il-fatt li Gesli ghazel li jinawgura l-ministeru pubbliku tieghu fil-Galilija tal-
gnus (ara Mt 4:15), jew ahjar, f’distrett ’il boghod mic-centru fejn kien hemm I-
jaharqu fil-liturgiji sbieh minn barra imma battala spiritwalment. Ghax Gesu kien konxju li
aktar facli li jikkomunika mal-Lhud li kienu jghixu fil-periferija tat-Tempju u mal-pagani,
milli ma’ dawk torox minhabba l-fanatizmu religjuz taghhom. Meta jigi biex jaghzel il-
kollaboraturi tieghu, Gesti ma jmurx ifittixhom fit-Tempju, imma jitfa’ ghajnejh fuq “in-nies
tax-xatt”, minkejja li dawn mhux dejjm igawdu fama tajba! Ahna nafu kemm huwa difficli
titkellem dwar Alla ma’ dawk li jahsbu li jafu kollox dwar Alla — ma’ dawk li bhal hafna
Nsara taghna huma kuntenti li twieldu mgezwrin fil-karta tal-Vangelu, imma mbaghad ma
jhossux il-htiega li jinfethu ghall-Ispirtu tal-hajja.

Ghandi kurzitd nkun naf x’kien dak li sahhar lil Xmun, Indri, Gakbu u huh Gwanni biex
hallew kollox u marru wara Gesl! It-twegiba jaghtihielna 1-Vangelu: huma marru ma’ Gest
mhux ghax ikkonvincew ruhhom mid-duttrina jew mill-katekizmu, imma ghax kien hemm xi
haga fil-persuna ta’ Gesu li sergitilhom galbhom. Huma l-ewwel ghamlu esperjenza personali
ta’ Gesll u sabu li huwa affidabbli, kredibbli, jghaxxaq il-galb... imbaghad, wara li ngibdu
lejh, bdew jaghmluha mieghu u hu beda jafdalhom kelmtu. Hafna drabi ahna naghmlu bil-
kontra: l-ewwel nimlew mohhna b’hafna kuncetti u riflessjonijiet teologici, imbaghad forsi
naslu ghand Gesu. Qeghdin nirriskjaw li jkollna “kuncetti” religjuzi imma minghajr ma
nkunu nemmnu f’Alla! Hafna drabi dan huwa l-metodu kateketiku li nuzaw fic-“centri tad-
duttrina” taghna, u l-esperjenza ged tikkonferma kemm dan il-metodu ged ifalli, ghax ftit
wara li t-tfal ikunu ré¢ivew is-sagramenti, jitilfu 1-fidi!

Anki jekk ma kienx zaghzugh hazin, Sant’Anton Abbati “kkonverta”. Minkejja li kien
bniedem tal-Knisja, bl-ghajnuna tal-grazzja xorta nehha l-kappestru religjuz li kellu u skopra
dimensjoni gdida ta’ Kristu u x’kienet il-holma ta’ Alla ghalih. Effett ta’ din l-esperjenza
spiritwali gawwija, huwa mbaghad heles minn gidu kollu, ghadda hajtu jinnamra ma’ Gesu,



jirrifletti fuq il-Kelma ta’ Alla u jitlob, jghin u jaghmel il-qgalb lil dawk li jkunu dixxipli ta’
GeslL

Nitlob bl-intercessoni ta’ dan il-qaddis biex il-komunita ekklezjali, taht il-gwida ta’ Pietru,

ma taghmilx rezistenzi lill-Ispirtu li jrid jghinna naghmlu din il-konverzjoni teologika u
pastorali.



